
GOUVÈNÈ CUOMO ANONSE PRÈSKE $1,8 MILYON DOLA NAN ÒF FINAL LI RESEVWA NAN PREMYE FAZ 

REDIKSYON PAK OTOMOBIL ETA A 

 

Jodi a, Gouvènè Andrew M. Cuomo te anonse lavant Biwo Sèvis Jeneral (OGS) ap fè nan eBay te resevwa 

òf final pou yon total $1.648.074 dola pou 454 veyikil eta a pou lavant nan eBay. Answit, Konte Broome 

te achte yon sant kòmann mobil anplis pou $150.000 dola. Lavant lan te kòmanse nan dat 3 avril epi li te 

fini maten an a 8 a.m. Nou te resevwa plis pase 15.000 òf sou veyikil yo. Nan mwa fevriye a, Gouvènè 

Cuomo te anonse pwogram rediksyon pak otomobil k ap diminye nèt kantite vwati patikilye ak kamyon 

lejè ajans eta a itilize, ki totalize a apeprè 4.700 anvan lavant lan.  
 

Nan yon efò jeneral pou diminye veyikil anplis yo, eta a te kreye NYSStore.com pou konekte konsomatè 

yo avèk veyikil anplis Eta New York. Sa gen ladan veyikil ak lòt materyèl, ak byen imobilye yo mete 

disponib nan eBay ak nan lòt mwayen. Jiska prezan, plis pase 60.000 vizitè inik te ale nan NYSStore.com.  
 

Gouvènè Cuomo di konsa, “Lè Eta New York vann ekipman ak materyèl ki pa nesesè, n ap kontinye redui 

depans eksplwatasyon li yo, ak kreye anpil milyon dola nan nouvo revni pou eta a san nou pa ogmante 

taks yo. Plan sa a se yon pati nan travay nou pou restriktire operasyon gouvènman an, epitou pou fè 

travay eta a vin pi efikas pou kontribiyab yo.” 
 

Manm Komisyon Biwo Sèvis Jeneral, RoAnn M. Destito, di konsa, “Gouvènè Cuomo pran angajman pou 

redui depans operasyon gouvènman an, epi li itilize plizyè estrateji pou fè sa, tankou aplikasyon metòd 

apwovizyònman estratejik, kreyasyon Business Service Centers, ak Real Estate Optimization Initiative. 

Nou kontan anpil avèk siksè lavant nan eBay ak popilarite NYSStore.com paske nou kapab fè efò pou 

jwenn plis achtè posib toupatou nan Eta New York ak pi lwen.” 
 

Veyikil ki gen pi gwo pri a se te yon Toyota Highlander 2008 ki te ale pou $15.700; ak yon Ford F‐262 

1968 pikòp ki te jwenn yon òf $3.750. Nou te bay enfòmasyon sou veyikil pikòp yo ba moun ki te genyen 

avèk òf yo a nan fen lavant lan. Depatman Veyikil‐a‐Motè ap bay anrejistreman ak plak imatrikilasyon yo 

anplas pou veyikil yo lè yo vin chèche yo.  

